
HUMO КОБЕЙЖИНГ HUMO КОБЕЙЖИНГ 
КАРТАСИКАРТАСИ

ЮТУҚЛАР ЮТУҚЛАР 
ЧЕГАРА ЧЕГАРА 

БИЛМАЙДИБИЛМАЙДИ
БИРИНЧИ БИРИНЧИ 
ЧОРАКНИНГ ЧОРАКНИНГ 
ЭНГ ЯХШИ ЭНГ ЯХШИ 
БХОСИБХОСИ

МОЛИЯЧИ МОЛИЯЧИ 
ТАЛАБАЛАРНИНГ ТАЛАБАЛАРНИНГ 
ОЧИҚ ЙИҒИЛИШИОЧИҚ ЙИҒИЛИШИ

НОСИРБЕК НОСИРБЕК 
РЕКОРД ҚЎЙДИРЕКОРД ҚЎЙДИ

Ушбу ўзгаришлар жорий 
йилнинг 9 апрелига қадар 
босқичма-босқич, ундан 
сўнг тўлиқ тадбиқ этилиши 
режалаштирилган.

Мазкур ўзгартиришлар 
амалиётга жорий 
қилингандан кейин бар-

ча тўлов ҳужжатларида 
тўловчи — жисмоний шахс-
ларнинг СТИРи (“солиқ 
тўловчининг идентифика-
ция рақами” ўрнига), тўлов 
ҳужжатининг “тўловчининг 
идентификация рақами” деб 
номланган реквизитда улар-

нинг ЖШШИРи (жисмоний 
шахснинг шахсий идентифи-
кация рақами) кўрсатилиши 
мажбурий ҳисобланади.

Шунингдек, барча 
хўжалик юритувчи субъ-
ектлар ҳам тўлов талаб-
номалари ва инкасса 
топшириқларини расмий-
лаштиришда контрагентлар 
— жисмоний шахсларнинг 
ЖШШИРлари тўғри ки-
ритилаётганига эътиборли 
бўлишлари сўралади.

Ўзбекистон Республика-
си Марказий банки томо-

нидан жорий йилнинг 30 
мартидан бошлаб “Янги 

Ўзбекистон” ва “Наврўз” 
мавзуларига бағишланган 
олтиндан тайёрланган 
31.1 грамм оғирликдаги эс-
далик тангалари сотувга 
чиқарилмоқда.

Мазкур эсдалик тангала-
ри уларнинг техник хусуси-
ятларини тасдиқловчи асил-
лик сертификатлари билан 
сотувга чиқарилади.

Тангаларни тижорат банк-
ларининг филиалларидан 
нақд ва нақд пулсиз ҳисоб-
китоблар асосида сотиб 
олиш ва уларга қайтариб со-
тиш мумкин.

“ЯНГИ ЎЗБЕКИСТОН” ВА 
“НАВРЎЗ” ТАНГАЛАРИ СОТУВДА

Ўзбекистон Республи-
каси Марказий банкида 
Халқаро Ислом савдо-
молия корпорацияси ва-
киллари билан учрашув 
ўтказилди. Меҳмонларга 
жорий пул-кредит сиёса-
ти, ташқи сектор статис-
тикаси, шунингдек, мам-
лакат банк тизими ҳақида 
маълумот берилди.

Мулоқот давомида ху-
сусий тадбиркорликни ри-
вожлантиришга қаратилган 
лойиҳаларни кенгайтириш 
истиқболларига алоҳида 
эъти бор қаратилди.

ИСЛОМ САВДО-МОЛИЯ 
ВАКИЛЛАРИ БИЛАН 

УЧРАШУВ

Таълим лойиҳасининг 
мақсади таълим муассасалари 
ўқитувчиларининг молиявий 
маданиятини ривожлантириш 
ва мактаб ўқувчиларининг мо-
лиявий саводхонлигини оши-
ришдан иборат. Ушбу лойиҳа 
Марказий банк ва 29 та тижо-
рат банклари томонидан рес-
публика бўйлаб ўтказилади 
ҳамда 300 дан ортиқ таълим 
муассасаларини қамраб олади.

Марказий банк томонидан 
лойиҳани амалга ошириш 

тартиби ва шартлари, жумла-
дан, Марказий банк томони-
дан ишлаб чиқилган услубий 
дастурда баён этилган моли-
явий таълим қисмларини жо-
рий этиш механизми бўйича 
онлайн тренинг ўтказилди.

Тадбирда республикамиз-
нинг барча ҳудудларидан 150 
нафардан зиёд ўқитувчилар 
иштирок этди.

Ўтказилган тадбир-
лар натижаларига кўра, 
ўқитувчилар “Умумжаҳон пул 
ҳафталиги” (Global Money 
Week 2022) дои расида “Нима 
учун  пулларни банкларда 
сақлаш хавфсиз ва фойдали” 
мавзусида тайёрланган энг 
яхши дарс ишланмаси танло-
вида қатнашишлари мумкин. 
Танлов ишларини баҳолаш 
жараёни Марказий банк ва 
Тижорат банклари томонидан 
амалга оширилади.

Ўзбекистон Республикаси Марказий банки томонидан 
“Мактабларда молиявий саводхонлик ойлиги” номли таъ-
лим лойиҳасини амалга ошириш бўйича ўқитувчилар учун 
онлайн тренинг ўтказилди.

ЎҚИТУВЧИЛАР УЧУН 
ОНЛАЙН ТРЕНИНГ

Ўзбекистон Республикаси Марказий банки ходимлари 
Плеханов номидаги Россия иқтисодиёт университети-
Тошкент филиалининг талабалари билан учрашдилар.

“Умумжаҳон пул ҳафталиги 2022” тадбирлари доира-
сида жорий йил 30 март куни “Молиячи” талабалар илмий 
клуби томонидан ташкил этилган “Необанк очамиз!” мав-
зусидаги очиқ йиғилишда Молиявий саводхонлик ва банк 
мутахассисларини қайта тайёрлаш департаменти ходимла-
ри эксперт ва ҳайъат аъзолари сифатида иштирок этдилар.

Бизнес ўйин 2-курс талабаларидан иборат 3 та жамоа 
ўртасида мусобақа шаклида ўтказилди. Ҳар бир жамоа 
рақамли технологиялардан фойдаланишга асосланган 
янги необанкнинг очилишини 
тақдим этди. 

Тадбир давомида талаба-
лар банк маҳсулотларининг 
янги технологиялари бўйича 
ўзларининг ижодий ғояларини 
намойиш этиб, яшил молия-
лаштиришни ривожлантириш 
ва ресурсларни тежайдиган 
технологияларни жорий этиш 
истиқболларини, шунингдек, 
мижозлар билан интерактив 
мулоқот қилиш учун янги 
рақамли технологиялар бўйича 
таклифларни тақдим этдилар. 

МОЛИЯЧИ ТАЛАБАЛАРНИНГ 
ОЧИҚ ЙИҒИЛИШИ

“Сўм рамзи”ни яратиш бўйича эълон қилинган 
танловга жорий йилнинг 31 мартига қадар 16 минг-
га яқин аризалар келиб тушган. Ижодий ишларни 
баҳолаш учун Ўзбекистон Республикаси Марказий 
банки вакиллари, Камолиддин Беҳзод номидаги Мил-
лий рассомлик ва дизайн институти ҳамда Интел-
лектуал мулк агентлигининг мутахассисларини ўз 
ичига олган танлов ҳайъати тузилади. 

Ғолиблар 2 босқичда аниқланади:
1 босқич: саралаш босқичи — саралаш босқичида 

Танлов ташкилий қўмитаси ишларни техник талабларга 
мослигини текшириб, якуний босқичга ўтказиш учун му-
носиб ишлар бўйича танлов ҳайъати аъзоларига таклиф 
киритади.

2 босқич: якуний босқич — танлов ишлари 2022 йил 
1 апрелдан 30 апрелгача Танлов ҳайъати томонидан 
баҳоланади ҳамда энг яхши иш аниқланади. Сўнг Интел-
лектуал мулк агентлиги хизматидан фойдаланган ҳолда 
“Сўм рамзи” лойиҳаси учун контрафакцияга текширила-
ди. Якуний қарор май ойида эълон қилинади.

АРИЗАЛАР ҚАБУЛИ ЯКУНЛАНДИ

СТИР ЎРНИГА ЖШШИР КИРИТИЛАДИ
Мижозлар томонидан банкларга тақдим эти-

ладиган тўлов ҳужжатларини расмийлаштириш-
га қўйиладиган талабларга доир норматив-ҳуқуқий 
ҳужжатларга тегишли ўзгартиришлар киритилган 
эди.

Болалигидан аниқ фан-
ларга меҳр қўйиб, ўз ҳаётини 
иқтисодиёт билан боғлаган, 
бу борадаги дастлабки билим 
ва кўникмаларини Самарқанд 
Давлат университетида олган 
самарқандлик Носирбек Гул-
муродов “Hamkorbank”дек 
катта жамоанинг фаол, та-
шаббускор аъзоси сифатида 
кўпчиликка танилиб улгурди. 
Содда, камтар,  кўплаб фа-
зилатларни  феъл-атворига 
жамлай олган Носирбек 
банкнинг Каттақўрғон фи-
лиалида Чакана бизнес 
бўлимининг 1-тоифали мене-
жери сифатида фаолият юри-
тиб келмоқда. Изланувчан 
ташаббускор ходим 4 йил-
лик фаолияти давомида касб 
сирларини маҳорат билан 
ўрганиб, амалиётга тадбиқ 
этишнинг ҳадисини олди. 

Банкка келган мижознинг 
эҳтиёжини қисқа вақт ичида 
ҳал қилиш, унга ҳар томон-
лама йўл-йўриқ кўрсатиш, 
масаласини ижобий ҳал эти-
лиши учун астойдил ҳаракат 
қилиш  — менежернинг кун-
лик иш тартибига айланган. 
Бир кунда 150 нафарга яқин 
ҳамюртимиз билан мулоқотда 
бўлувчи Носирбекни мижоз-
лар, энг аввало, хуш муома-
ласи, ўз ишини пухта билган-
лиги учун ҳурмат қиладилар. 
Яхши биласиз, хорижда 
меҳнат қилаётганларнинг пул 
ўтказмаларини тез, хавфсиз ва 
қулай тарзда ўтказилишини 
таъминлаш банкнинг усту-

вор мақсадларидан бири 
ҳисобланади. Айни дамда 
ушбу амалиёт “Сбербанк 
онлайн” иловаси ёрдами-
да муваффақиятли амалга 
оширилмоқда.  Таъкидлаш 
жоизки, Носирбек Гулму-
родов  жорий йилнинг март 
ойи да 522 нафар мижознинг 
ўз пластик картасига “Сбер-
банк онлайн” иловасини 
юклаб олишига эришган (бу 
режага кўра бир неча баробар 
кўп дегани). Ортиқча овора-
гарчиликлардан халос этув-
чи ушбу мобил илова вақт ва 
маблағнинг тежалишига им-
кон бераётганидан мижозлар 
хурсанд.   Ўзига хос рекорд на-

тижа ўрнатган қаҳрамонимиз 
“Hamkorbank”нинг Катта-
қўрғон филиалининг ҳисобот 
давридаги даромади 606 мил-
лион сўмдан ортиқ бўлишига 
муносиб ҳисса қўшди. Ои-
лали, бир нафар фарзанд-
нинг отаси бўлган Носир-
бек  ўз муваффақият ларини 
“Hamkorbank” ва унинг аҳил 
жамоаси билан боғлайди.

Ўз ишининг билимдо-
нига айланган Носирбек 
Гулмуродов каби малакали 
мутахассисларнинг борлиги 
“Hamkorbank”нинг 30 йил да-
вомида эришган улкан ютуқ 
ва муваффақиятларини янада 
мустаҳкамлайди. Кўзланган 
марра олисда эмас, балки, 
яқин келажакда эканлигини 
янада ёрқинроқ намоён эта-
ди.  

Н. ЭШОНОВА.

НОСИРБЕК
РЕКОРД ҚЎЙДИ

ТАРМОҚЛАРИМИЗДА

Банк структурасидаги ўзгаришлар

Чакана кредитларни ўстириш 
332 фоизга, ахоли омонатларини 
ўстириш миллий валюта ва онлайн 
225 фоизга, пул ўтказмаларидан 
олинган даромад (+SWIFT) 106 фо-
изга, пластик карталардан даромад 
110 фоизга, банкоматлардан даро-
мад 116 фоизга, юридик шахслар 
муддатли депозитини ўстириш 
режаси 259 фоизга, юридик шахс 
валюта амалиётларидан олинган 
даромадлар режаси 242 фоизга ба-
жарилди.

Албатта, юқори кўрсаткичлар 
муносиб баҳоланди.  Чорак якун-
лари бўйича 2-гуруҳ филиаллари 
ичида 2- ўринни эгаллаб,   жамоа-
миз 12 млн. сўм пул мукофоти би-
лан тақдирланди.

Савол туғилади: қўлга кири-
тилган ютуқларнинг сири нима-
да? Раҳбар сифатида бунга жавоб 
беришда ортга назар ташлайман.   
“Hamkorbank” тизимида ишлаш 
жараёнида ходим учун муомала 
маданияти ҳамма вақт биринчи 
ўринда бўлиши кераклигига амин 
бўлдим.  Бу, айниқса, мижоз би-
лан муносабатда катта аҳамиятга 
эга. Иши битмаган тақдирда 
ҳам яхши муомалада бўлсангиз,  
суҳбатдошингиз сизни вақти келиб 
яна излаб келади. Аниқроқ қилиб 
айтганда, банкдан узоқлашмайди.

 Жамоамиз билан ана шу тар-
тибга амал қилган ҳолда иш юри-
тамиз. 43 нафар ходимнинг ҳар 
бири бу борада бир-бирига устоз.  
Ходимларимизнинг аксарияти ёш-
лар. Шу сабаб филиалда “устоз-

шогирд” мактаби яратилган. Янги 
иш бошлаган ходим ҳар томонлама 
қўллаб-қувватланади. Натижада 
улар  жуда тез чинакам банк ходи-
мига айланади.

Банк сиёсати ва Бош банк 
томонидан берилган ҳар бир 
топшириқни ўз вақтида бажариш-
га одатланганмиз. Мижозларга 
эътибор ва хизмат сифатини оши-
риш асосий талабимиз. Қолаверса, 
соҳадаги янгиликларни ўрганиш 
ва амалда қўллаш ютуқлар гарови 
бўлмоқда.  

Масъулият борасида ҳам та-
лабчанмиз. Белгиланган иш 
вақтида бажарилади. Шунга яра-
ша рағбатлантириб боришни ҳам 
унутмаймиз. Яна бир ютуғимиз —  
филиаллар орасида энг замонавий 
бинода жойлашганимиз. Ҳамма 
шароит бор. 

Ҳудуддаги банклар билан 
рақобат  кучли. Мижозларнинг 
кўнглига йўл топиш билан иш бит-
майди. Шу сабаб хизмат сифатини 
ошириш, ҳар томонлама қўллаб-
қувватлаш учун курашамиз. Шу са-
баб уларнинг ўзи бизни танлайди. 

 Бугун эришилган ютуқлар биз 
учун чегара бўлмайди. Ҳар бир хо-
дим ўз устида ишлаш баробарида  
янги марралар сари интилмоқда. 
Бу кейинги чораклар янада 
муваффақиятларга бой бўлишига 
хизмат қилади.

Абдуқаҳҳор ШАРИПОВ,
“Hamkorbank” АТБ 

Фарғона минтақавий филиали
бошқарувчиси.

2022 йилнинг биринчи чораги жамоамиз учун ютуқларга бой 
бўлди. Белгиланган кредит қўйилмалари 43007,0 млн. сўмга ошди 
ва  ўсиш режаси 241 фоизга, фойда режаси эса 4438,6 млн. сўмни 
ташкил этиб 145 фоизга бажарилди. Ҳисобот даврида филиалга 
44 та янги мижоз жалб этилди.

ЮТУҚЛАР ЧЕГАРА БИЛМАЙДИ

ТАЙИНЛОВЛАР
Банк бошқаруви раисининг 2022 йил 

8 апрель кунги 152/К - сонли буйруғига  
асосан, Рўзиев Отабек Мамирович
2022 йил 8 апрель кунидан “Hamkorbank" 
ATБ Тармоқларни қўллаб-қувватлаш де-
партаменти директори лавозимига тай-
инланди.
  * * *

Банк бошқарувининг 2022 йил 8 апрель 
кунги 152/К - сонли буйруғига асосан, 
Ҳожиматов Муродил Қодирович 2022 
йил 8 апрель кунидан “Hamkorbank" ATБ 
Тармоқ лар ни мувофиқлаштириш ва мо-
ниторинг департаменти директори лаво-
зимига тайинланди.

Хусусан, Тармоқларни 
мувофиқлаштириш ва 
қўллаб-қувватлаш депар-
таменти тугатилиб, унинг 
негизида Тармоқларни 
қўллаб-қувватлаш депар-
таменти ва Тармоқларни 
мувофиқлаштириш ва мо-
ниторинг департаментла-
ри ташкил этилди. Бун-
дан ташқари, йўналиш 
раҳбарлари томонидан 
билдирилган таклифлар-
га асосан қуйидаги де-
партамент ва мустақил 

йўналишларнинг ташкилий 
тузилмаларига ўзгарти-
ришлар киритилди:

• Кредитлаш ва андер-
райтинг департаменти; 

• Корпоратив мижозлар 
билан ишлаш ва сотиш де-
партаменти; 

• Чакана бизнес департа-
менти; 

• Хазина департаменти; 
• Муаммоли активлар 

билан ишлаш ва ундирув 
хизмати;

• Рақамли офис.

ДЕПАРТАМЕНТЛАРДА ТАШКИЛИЙ 
ТУЗИЛМА ЎЗГАРДИ

Мамлакат банк тизимида “Hamkorbank”нинг тут-
ган ўрнини мустаҳкамлаш ва рақобатбардошлигини 
таъминлаш мақсадида ҳамда банк Кузатув Кенгаши 
раиси тавсияларига асосан Бош банкнинг ташкилий 
тузилмаси қайта кўриб чиқилди. 

МОЛИЯВИЙ 
САВОДХОНЛИК ЙЎЛИДА

Ўзбекистон Республикаси Марказий банки, 
“Hamkorbank” АТБ ва қатор ҳамкор ташкилотлар 
иштирокида Андижон шаҳрида жойлашган Ёшлар 
марказида ташкил этилган учрашув талаба ёшларнинг 
молиявий билимларини оширишга қаратилди.

Иштирокчиларга рақамли банк, унинг имкониятлари, кре-
дитлардан мақсадли фойдаланиш, уларни тўғри йўналтириш 
бўйича қизиқарли презентациялар тақдим этилди. Интерак-
тив шаклда   ўтказилган учрашувда ёшлар мавзу юзасидан ўз 
фикр-мулоҳазаларини баён этдилар, саволларига етарлича 
жавоб олдилар. Тадбирда шунингдек, бугунги куннинг дол-
зарб мавзуси ҳисобланган — пластик карталар билан боғлиқ 
фирибгарликлар хусусида ҳам батафсил маълумот берилди. 
Учрашув якунида унда фаол иштирок этган талаба ёшларга 
эсдалик совғалари тантанали равишда топширилди.  Ёш-
ларнинг молиявий билимларини оширишга қаратилган 
ана шундай тадбир Фарғона шаҳрида  ҳам ўтказилди. 

“Hamkorbank” томонидан так-
лиф этилаётган омонат  барчага 
мос ва хосдир. 

Муддати: 13 ой;
Йиллик фоиз ставкаси: 23%;
Минимал миқдори: 3 000 000 

сўм.
Эътиборли жиҳати, омонатга қўшимча маблағ кири-

тиб, фойдани янада кўпайтириш мумкин.
Ҳар бир мижоз  омонатни “Hamkor Mobile” иловаси 

орқали ўзига қулай бўлган жойда расмийлаштириш им-
конига эга.

ЯНГИ МАҲСУЛОТЛАР

Иккита карта яхши, иккиси биттада бўлса, ундан 
ҳам яхши!

Visa-Humo кобейжинг картаси икки тизимнинг барча 
афзалликларини ўзида мужассам этади.  Ушбу картадан 
ҳам Ўзбекистонда, ҳам хорижда фойдаланиш, шунингдек, 
интернет дўконларида харидлар учун тўлов қилиш мум-
кин.

Карта NFC-модули билан 
жиҳозланган бўлиб, контактсиз 
ҳисоб-китобларни амалга оши-
риш имконини беради. 

Hamkorbank Visa-Humo кобей-
жинг картасини расмийлаштир-
ган шахс ундаги янги имконият-
лар афзаллигини ҳис этади. 

Янги корреспондентлик ҳисоб-
рақам ёрдамида “Hamkorbank” 
мижозлари юанда тўлов қилиб, 
хитойлик ҳамкорлар билан ҳисоб-
китобларни амалга ошириш имкониятига эга бўлди.

Таъкидлаш муҳимки, тўловнинг Хитой юанида амалга 
оширилиши пул ўтказмалари билан боғлиқ жараённи тез-
лаштирибгина қолмай, валюта курсининг ўзгарувчанлигига 
доир хавфни бартараф этади.

Ҳар бир тадбиркорга “Hamkorbank”да ҳисобрақам очиш 
орқали ўз бизнесини ривожлантириш имконияти туғилди!

“Hamkorbank”  — биргаликда юксалиш сари!

HAMKORBANK VISA-HUMO 
КОБЕЙЖИНГ КАРТАСИ

“ЮҚОРИ САРМОЯ” —
ИСТАКЛАР РЎЁБИ

HAMKORBANK ВА 
RAIFFEISEN BANK 

ШАРТНОМА ИМЗОЛАДИ

“Ғиждувон” Бухоро филиалига қарашли 
мавжуд 5 та БХО орасида энг  йириги 
ҳисобланади. Тармоқда 8 нафар ходим фаоли-
ят кўрсатмоқда. Икки нафар менежер оммавий 
кредит билан шуғулланади, икки нафар ходим 
касса хизматига масъул. Бир нафар ходим ис-
теъмол кредити  ажратса, бир нафари универ-
сал менежер, яна бир ходим кейинги назорат 
менежери  сифатида  иш юритади.  

Ғиждувон туманида  азалдан савдо-сотиқ 
ва тадбиркорлик ривожланиб келган. Бу ўз-
ўзидан банк хизматларига бўлган талабни 
оширади. Атрофида бир қанча рақобатчи 
банклар  жойлашуви ва уларга нисбатан фоиз 
ставкаларининг  баланд эканлигига қарамай,  
“Hamkorbank”нинг  хизмат кўрсатиш си-
фати билан боғлиқ ўз устунлиги бор.  Буни 
Ғиждувон БХО мисолида ҳам кўриш мумкин. 

Айни пайтда мазкур  БХО 400 дан ортиқ ак-
тив юридик ва 2000 дан ортиқ жисмоний шахс 
мақомидаги мижозларга эга. Бундан ташқари, 
ВАШ амалиётининг ўзидан бир кунда 200 дан 
ортиқ шахс фойдаланади. Мана шундай сама-
радорлик туфайли ҳам “Ғиждувон”  якунлан-
ган чоракда “Hamkorbank” тизимидаги “Энг 
яхши БХО” дея эътироф этилди. Жамоа би-
ринчи  чорак учун белгиланган 540 миллион 
сўм режани 790 миллион сўмга   етказиб, бар-
ча кўрсаткичларни ортиғи билан уддалашга 
муваффақ бўлди. Насиб қилса, 2022 йил  учун 
белгиланган 2 миллиард 400 миллион сўм 
миқдоридаги фойда режасини ҳам муддати-
дан олдин бажармоқчи. Бунинг учун жамоада 
юқори салоҳият ва малакали ходимлар етарли. 

Н.ТЎХТАМАТОВА

“Hamkorbank”  АТБ Бухоро филиали-
га қарашли “Ғиждувон” банк хизматлари 
офисининг ўзига хос жиҳатлари талайги-
на.  Масалан, Фаррух Баротов  2009 йил-
да, яъни шу БХО ташкил этилган пайтда 
бошлиқ  қилиб тайинланган. 13 йилдан 
буён шу вазифада фаолият юритяпти.  
“Узоқ йил битта лавозимда ўтириб, зерик-
мадингизми?” дея берган ҳазиломуз саволи-
мизга у “Йўқ, нимага, аксинча, мазза қилиб 
ишлаяпман” дея жавоб берди.  Юқори 
кўрсаткичлари билан ажралиб турувчи 
оммавий кредит менежери Жобир Сафаров 
ҳам  БХОнинг илк ходимларидан. Албатта, 
бир жойда узоқ йиллар давомида ишлаб, у 
ернинг пасту баландини  билиш  ривожла-
ниш учун хизмат қилади. 

БИРИНЧИ 
ЧОРАКНИНГ ЭНГ 
ЯХШИ БХОСИ


